ԱՄՓՈՓԱԹԵՐԹ
«ԱՐՏԱԴՐԱՆՔԻ ՍԵՐՏԻՖԻԿԱՑՄԱՆ ԵՎ ԼԱԲՈՐԱՏՈՐ ՓՈՐՁԱՐԿՈՒՄՆԵՐԻ ՎՃԱՐՆԵՐԻ ՓՈԽՀԱՏՈՒՑՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1․ Բարձր տեխնոլոգիական արդյունաբերության նախարարություն
	04. 11․ 2024 թ․

	
	N 01/17.1/9113-2024

	Առաջարկություններ և դիտողություններ չկան:
	
	

	2. Սննդամթերքի անվտանգության տեսչական մարմին
	30. 10. 2024

	
	N /06.1/4/14166-2024

	Առաջարկություններ և դիտողություններ չկան:
	

	3․ Շուկայի վերահսկողության տեսչական մարմին
	28. 10. 2024

	
	 N 01//2188-2024

	Առաջարկություններ և դիտողություններ չկան:
	

	4. Պետական եկամուտների կոմիտե
	11. 11. 2024

	
	N 01/3.1/69880-2024 

	1․ «Արտադրանքի սերտիֆիկացման և լաբորատոր փորձարկումների վճարների փոխհատուցման ծրագիրը հաստատելու մասին» ՀՀ կառավարության որոշման նախագծի վերաբերյալ
1) նախագծի հավելվածով հաստատվող ծրագրի (այսուհետ՝ Ծրագիր) 4-րդ կետն առաջարկում ենք հստակեցնել, քանի որ, այդ կետ շարադրանքը կարող է տարբեր մեկնաբանությունների տեղիք տալ։ Օրինակ՝ ներկայացված շարադրանքի պարագայում, որպես այդ կետում հիշատակվող փաստաթուղթ կարող է դիտարկվել նաև տվյալ երկրում ներկայացված ներմուծման մաքսային հայտարարագիրը:  Հետևաբար՝ առաջարկում ենք «որը կազմակերպությանն իրավունք է տալիս իր արտադրանքը ներմուծել տվյալ երկիր» բառերը փոխարինել «որը ներմուծման երկրում սերտիֆիկատի փոխարեն կարող է հիմք հանդիսանալ ապրանքի ներմուծման համար» բառերով,
	Ընդունվել է

	2) Ծրագրի 1-ին կետում և 6-րդ կետի 1-ին ենթակետում առաջարկում ենք հստակեցնել գործող և փաստացի գործունեություն իրականացնող հասկացությունները,
	Ընդունվել է

	3) Ծրագրի 6-րդ կետով «շահառու» հասկացության սահմանումով առաջարկում ենք նախատեսել, որ ծրագրի շահառու չեն կարող հանդիսանալ միկրոձեռնարկատիրության սուբյեկտները և որպես պայման դիտարկել ոչ միայն դիմումի ներկայացմանը նախորդ տարին, այլ նաև ընթացիկ տարին: Այսինքն, առաջարկվում է Նախագծով հստակ սահմանել, որ շահառու կարող են հանդիսանալ դիմումի ներկայացման տարվա և նախորդող տարվա ընթացքում ԱԱՀ և շրջանառության հարկի համակարգում գործունեություն իրականացրած հարկ վճարողները: Սահմանել կարգավորումներ նաև ընթացիկ տարում պետական գրանցում (հաշվառում) ստացած կամ գործունեությունը վերսկսած տնտեսավարողների մասով, այնպես որ Ծրագրի դրույթները կիրառելի լինեն նաև նշված խմբի հարկ վճարողների նկատմամբ,
	Ընդունվել է

	4) առաջարկում ենք Ծրագրի 6-րդ կետի 1-ին ենթակետի «ա» պարբերությունը շարադրել հետևյալ խմբագրությամբ.
«ա. Դիմում-հայտի օրվան նախորդող աշխատանքային օրվա դրությամբ չունի հարկային մարմնի կողմից վերահսկվող եկամուտների գծով ժամկետանց պարտավորություններ և որի նկատմամբ Ծրագրով սահմանված դիմում-հայտի ներկայացման օրվան նախորդող 12 ամսվա ընթացքում չկատարված պարտավորությունները գանձելու վերաբերյալ վարչական վարույթ չի հարուցվել,»
	Ընդունվել է

	5) Ծրագրի 6-րդ կետի 1-ին ենթակետի «բ» պարբերության համաձայն՝ Ծրագրի շահառու հանդիսանալու համար դիմումատուն չպետք է գտնվի սնանկության և լուծարման գործընթացում: Միաժամանակ, կարծում ենք անհրաժեշտ է հստակեցնել, թե ներկայացված տեղեկատվությունը ինչպե՞ս և ու՞մ կողմից է ստուգվելու և վերահսկվելու,
	Չի ընդունվել
Ստուգման մեխանիզմը հետևյալն է․ քանի որ աջակցման ծրագրին դիմելու հայտի մեջ տնտեսավարողը հավաստում է, որ համապատասխանում է Ծրագրի 3-րդ կետի 1-ին ենթակետին, որի պայմաններից մեկն էլ սնանկ կամ լուծարված չլինելն է, ապա պետք է նշել, որ ստուգման մեխանիզմը իր հավաստումն է և Էկոնոմիկայի նախարարության աշխատակիցը հայտը բավարարելիս կարող է ստուգել այդ հավաստումը տեղեկատվական համակարգերից:

	6) առաջարկում ենք Ծրագրի 6-րդ կետի 1-ին ենթակետի «գ» պարբերությունը շարադրել հետևյալ խմբագրությամբ`
գ․ Դիմում-հայտի ներկայացման օրվան նախորդող և ընթացիկ տարվա ավարտված յուրաքանչյուր հաշվետու ժամանակաշրջանների համար ներկայացված ԱԱՀ և ակցիզային հարկի միասնական հաշվարկներով ու շրջանառության հարկի հաշվարկներով գործունեության առնվազն 80%-ը ձևավորել և իրականացրել է ՀՀ էկոնոմիկայի նախարարի 2013 թվականի սեպտեմբերի 19-ի N874-Ն հրամանով հաստատված «Տնտեսական գործունեության տեսակների դասակարգչի» «A (ԷՅ) Գյուղատնտեսություն, անտառային տնտեսություն և ձկնորսություն» բաժնի 01.1 (Ոչ բազմամյա մշակաբույսերի աճեցում), 01.2 (Բազմամյա մշակաբույսերի աճեցում), 01.3 (Տնկիների և այլ տնկանյութերի աճեցում), 01.4 (Անասնաբուծություն) և 03.2 (Ձկնաբուծություն) խմբերում, «C (ՍԻ) Մշակող արդյունաբերություն» բաժնում (բացառությամբ՝ 18 «Պոլիգրաֆիական գործունեություն, գրառված կրիչների բազմացում», 33 «Մեքենաների և սարքավորանքի նորոգում և տեղադրում» հատվածների) դասերում ներառված գործունեություն,
	Ընդունվել է

	7) առաջարկում ենք հստակեցնել կամ հանել Ծրագրի 7-րդ կետը, քանի որ պարզ չէ ներկայացված կետի շարադրանքի բովանդակությունը,
	Ընդունվել է

	8) Ծրագրի 8-րդ կետի 1-ին ենթակետում անհրաժեշտ է հստակեցնել աղյուսակ N2-ի մասով բացառության սահմանումը, հաշվի առնելով, որ աղյուսակ N2-ի տվյալները վերաբերվում է լաբորատոր փորձարկման համար կատարված ծախսերին, այլ ոչ թե սերտիֆիկացման համար կատարված ծախսերին,
	Ընդունվել է

	9) առաջարկում ենք Ծրագրի 12-րդ կետի 2-րդ ենթակետում որպես անհատ ձեռնարկատեր հաշվառված ֆիզիկական անձի բառերը փոխարինել հաշվառված անհատ ձեռնարկատիրոջ բառերով,
	Ընդունվել է

	10) առաջարկում ենք Ծրագրի 15-րդ կետը շարադրել հետևյալ խմբագրությամբ.
«15. Հայտատուի ներկայացրած դիմում-հայտի և դրան կից փաստաթղթերում թերություններ չհայտնաբերվելու դեպքում Լիազոր մարմինը հարցում է կատարում ՀՀ պետական եկամուտների կոմիտե` հայտատուի հարկման համակարգերի, հարկային մարմնի կողմից վերահսկվող եկամուտների գծով ժամկետանց պարտավորություններ չունենալու, 12 ամսվա ընթացքում չկատարված պարտավորությունները գանձելու վերաբերյալ վարչական վարույթներ հարուցված չլինելու, տնտեսական գործունեության տեսակների դասակարգիչների վերաբերյալ տեղեկատվություն ստանալու նպատակով: Հարցումը ստանալուց հետո ՀՀ պետական եկամուտների կոմիտեն 5 աշխատանքային օրվա ընթացքում Լիազոր մարմին է ներկայացնում պահանջվող տեղեկատվությունը:»,

	Ընդունվել է

	11) առաջարկում ենք նախագծի հավելվածին կից Արտադրանքի սերտիֆիկացման և լաբորատոր փորձարկումների վճարների փոխհատուցման դիմում - հայտի չորրորդ պարբերությունից հանել և պատրաստ եմ կրելու օրենքով սահմանված պատասխանատվություն բառերը, քանի որ նախադասության մեջ այն կրկնվում է: Միաժամանակ, նույն հայտի վերջին պարբերության մեջ «նախորդ տարվա շրջանառության» բառերը փոխարինել «հարկային մարմնի կողմից վերահսկվող եկամուտների գծով ժամկետանց պարտավորությունների, 12 ամսվա ընթացքում չկատարված պարտավորությունները գանձելու վերաբերյալ հարուցված վարչական վարույթների, տնտեսական գործունեության տեսակների դասակարգիչների» բառերով:
	Ընդունվել է

	5. Տարածքային կառավարման և ենթակառուցվածքների նախարարություն
	04. 11. 2024

	
	N ԳՍ/27.3/35842-2024

	Առաջարկություններ և դիտողություններ չկան:
	

	6. Վարչապետի աշխատակազմի տեսչական մարմինների աշխատանքների համակարգման գրասենյակ
	24. 10. 2024

	
	N /48.56/36277-2024

	Առաջարկություններ և դիտողություններ չկան:
	

	[bookmark: _Hlk182317927]7․ Ֆինանսների նախարարություն
	11. 11. 2024

	
	N / 01/9-2/23633-2024

	Այս կապակցությամբ առկա են ներքոհիշյալ դիտարկումները.
1. Վերոնշյալ 2 նախագծերի հիմնավորման համաձայն՝ աջակցության ծրագրերի նպատակն է նպաստել հայկական արտադրանքի մրցունակության բարձրացմանը, առևտրի դիվերսիֆիկացմանը և առևտրում արտահանման աշխարհագրության ընդլայնմանը, արտաքին շուկաների մատչելիության ապահովմանը:
Հարկ է նշել, որ շուկաների դիվերսիֆիկացման և հայկական ապրանքանիշերը նոր սպառողական շուկաներում ներկայացվածության ապահովմանն ուղղված և աջակցման այլ բնույթի (փոխհատուցում տեքստիլ ընկերությունների ճանապարհածախսերի և միջազգային միջոցառումներին մասնակցելու ծախսերի 50%-ը, տեքստիլ հումքի ներմուծումը ֆինանսավորելու համար վարկերի սուբսիդավորում, փոխհատուցում հայկական տեքստիլ ընկերություններին/ապրանքանիշերին միջազգային էլեկտրոնային առևտրի հարթակներում ներկայացվածությանը, համաֆինանսավորում միջազգային ցուցահանդեսներում տեքստիլ ընկերությունների մասնակցության ծախսերի 50%-ը և այլն) միջոցառումներ են նախատեսված նաև ՀՀ կառավարության 2023թ. N 138-Լ որոշման N 2 հավելվածում:
Բացի այդ, ՀՀ փոխվարչապետների մոտ 27.08.2024թ. կայացած խորհրդակցության N ՓՎ/103-2024 արձանագրության 2-րդ կետի 9-րդ ենթակետով առաջարկվել էր ներկայացնել տեղական արտադրության արտահանման խթանմանն ուղղված ծրագիր: Արդյունքում ՀՀ էկոնոմիկայի նախարարության 11.09.2024թ. N 01/18120-2024 գրությամբ ՀՀ ֆինանսների նախարարություն է ներկայացվել արտահանման խթանման նոր ծրագիր, որով առաջարկվում է ՀՀ ռեզիդենտ կազմակերպությանը կամ Հայաստանի Հանրապետությունում հաշվառված անհատ ձեռնարկատիրոջը արտահանել ՀՀ ծագում ունեցող ապրանք և ստանալ փոխհատուցում՝ ներմուծման երկրի օրենսդրությամբ այդ ապրանքի համար սահմանված մաքսատուրքի դրույքաչափին համապատասխան հաշվարկված գումարի չափով, եթե ներմուծման երկիր ապրանքի համար սահմանված չէ մաքսատուրքի արտոնյալ դրույքաչափ։ 
Հաշվի առնելով, որ ներկայացված երկու ծրագրերի, ինչպես նաև գոյություն ունեցող միջոցառումների նպատակն է արտահանման խթանումը, առաջարկում ենք համադրել վերը նշված միջոցառումները և գնահատել վերջիններս՝ արդյունավետության և հանրային միջոցների ծախսման տեսանկյունից և մշակել մեկ միասնական աջակցության ծրագիր:
	Չի ընդունվել
Մեկ միասնական աջակցության ծրագրով չի կարող ներկայացվել, քանի որ սերտիֆիկատի տրամադրման և լաբորատոր փորձարկման համար անհրաժեշտ գործողությունները և դրանց համարժեք արժեքների փոխհատուցման գործընթացը էականորեն տարբերվում է տեքստիլ ընկերությունների ճանապարհածախսի և միջազգային միջոցառումներին մասնակցության ելու ծախսերի 50%-ը, տեքստիլ հումքի ներմուծումը ֆինանսավորելու համար վարկերի սուբսիդավորման, հայկական տեքստիլ ընկերություններին/ապրանքանիշերին միջազգային էլեկտրոնային առևտրի հարթակներում ներկայացվածության, միջազգային ցուցահանդեսներում տեքստիլ ընկերությունների մասնակցության ծախսերի 50%-ի փոխհատուցման գործողություններից:


















	2. Նախագիծ 1-ի  ծրագրի 19-րդ կետով և Նախագիծ 2-ի ծրագրի 22-րդ կետով նախատեսվում է, որ Ծրագրերի շրջանակներում աջակցությունը տրամադրվում է 2025 թվականի հունվարի 3-ից 2027 թվականի դեկտեմբերի 30-ն ընկած ժամանակահատվածում ստացված դիմումների համար։
Ընդ որում Նախագիծ 1-ի հիմնավորման համաձայն՝ նախատեսված փոխհատուցման առավելագույն շեմի կիրառման դեպքում պետական բյուջեից կատարվող ծախսերը ծրագրի գործողության ընթացքում (3 տարում) կկազմի 1,455,000.0 հազ. դրամ, իսկ Նախագիծ 2-ի հիմնավորման համաձայն՝ Նախագծի ընդունման արդյունքում պետական բյուջեից կպահանջվի 720,000.0 հազ. դրամ (ընդ որում վերոնշյալ հաշվարկում ներառված չեն սերտիֆիկատի համար կատարված ծախսերի փոխհատուցումները)։
Այդ կապակցությամբ հայտնում ենք, որ ՀՀ կառավարության 04.07.2024թ. N 1064-Ն որոշմամբ հաստատված ՀՀ 2025-2027թթ. ՄԺԾԾ-ով և 2025թ. պետական բյուջեի նախագծով արդեն իսկ սահմանված են ոլորտին հատկացվելիք գումարները (որոնց մեծ մասը ծանրաբեռնված է ընթացիկ պարտավորություններով), և Ծրագրերով նախատեսված փոխհատուցումների ուղղությամբ գումարներ նախատեսված չեն։ Հաշվի առնելով, որ ֆիսկալ շրջանակից ելնելով անհրաժեշտություն է առաջացել ՄԺԾԾ 2025թ. չափաքանակը կրճատել 5-10%-ի չափով, իսկ էկոնոմիկայի նախարարության կողմից լրամշակված հայտի շրջանակներում կրճատումներ չեն նախատեսվել, ոււստի նոր պարտավորություններ ստանձնելուց առաջ անհրաժեշտ է նվազեցնել 2025թ․ հայտը համապատասխան չափով, որից հետո անդրադառնալ առաջարկվող ծրագրին՝ փոփոխություն կատարելով արդեն իսկ նվազեցված հայտում (փոփոխություններ կատարել ընթացիկ ծրագրերում՝ սահմանափակելով դրանց մի մասի աջակցության չափը, որից հետո միայն տնտեսված միջոցների հաշվին ստանձնել նոր պարտավորություններ): 
Ընդ որում Նախագիծ 1-ի 3-րդ կետով հանձնարարվում է Էկոնոմիկայի նախարարին՝ սույն որոշումն ուժի մեջ մտնելուց հետո մեկամսյա ժամկետում ՀՀ վարչապետի աշխատակազմ ներկայացնել ՀՀ կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման մեջ համապատասխան փոփոխություններ և լրացումներ կատարելու մասին ՀՀ կառավարության որոշման նախագիծ, մինչդեռ Ծրագրի գործողության ժամկետը նախատեսված է 03.01.2025թ – 30.12.2027թ է:
	                        Ընդունվել է

	4. Նախագիծ 2-ի հիմնավորման համաձայն՝ նախագծի ընդունման արդյունքում պետական բյուջեից տարեկան կպահանջվի 720,000.0 հազ. դրամ, իսկ պետական բյուջեի եկամուտները  3 տարվա համար կկազմեն 1,458,000.0 հազ. դրամ: 
Արդյունքում պետական բյուջեից տարեկան պահանջվելիք 720,000.0 հազ. դրամի դիմաց ՀՀ պետական բյուջեի տարեկան եկամուտները կկազմեն 486,000.0 հազ. դրամ, որը լրացուցիչ պարզաբանման կարիք ունի:
Ընդ որում հիմնավորմամբ ներկայացված հաշվարկի համաձայն՝ լաբորատոր փորձարկումներ իրականացնելու աջակցությունից կօգտվի մոտ 500 տնտեսավարող, որոնք միջինը կիրականացնեն տարեկան 4 փորձարկում՝ 120.0 հազ. դրամ միջին գնով։ Արդյունքում 50%  փոխհատուցելու դեպքում փոխհատուցվող տարեկան գումարը կկազմի 120,000.0 հազ. դրամ (120,000.0 հազ. դրամ=500տնտեսվարող*4*120.0 հազ. դրամ*50%)՝ հիմնավորմամբ ներկայացված 720,000.0 հազ. դրամի դիմաց:
	Ընդունվել է

	5. Առաջարկում ենք Նախագծերում նախատեսել մեխանիզմներ, որով կխթանվի արտահանման շուկաների դիվերսիֆիկացիան (մասնավորապես աջակցություն կտրամադրվի այն ընկերություններին, որոնք արտահանման ավանդական շուկաների փոխարեն արտահանում կիրականացնել իրենց համար նոր շուկաներ։ Նման մեխանիզմի համար հիմք կարող է հանդիսանալ նախորդ տարիների արտահանման աշխարհագրությունը)։
	Չի ընդունվել
Նախագծերում առաջարկվող մեխանիզմները նոր շուկաների ձեռք բերման նպատակով արդեն իսկ ներառված են:  


	8. Առողջապահության նախարարություն
	05. 11. 2024

	
	 N ԱԱ /04/32674-2024

	Առաջարկություններ և դիտողություններ չկան:
	

	9. Ներքին գործերի նախարարություն
	30. 10. 2024

	
	N 43/6/195915-24

	Առաջարկություններ և դիտողություններ չկան:
	

	[bookmark: _Hlk186104314]10. Արդարադատության նախարարություն
	25. 12. 2024

	
	 N /27.1/52236-2024

	1. Նախագիծ N 2-ի 3-րդ կետով սահմանվում է հետևյալը՝ «Հայաստանի Հանրապետության էկոնոմիկայի նախարարին՝ սույն որոշումն ուժի մեջ մտնելուց հետո երկամսյա ժամկետում ձեռնարկել սույն ծրագիրը 2025 թվականի պետական բյուջեում ներառելու գործընթացը», մինչդեռ Նախագիծ N 2-ի 4-րդ կետի համաձայն՝ «Սույն որոշումն ուժի մեջ է մտնում 3-րդ կետով սահմանված պահանջի ուժի մեջ մտնելու օրվան հաջորդող տասներորդ օրը»:
Այսինքն ստացվում է մի իրավիճակ, երբ Նախագիծ N 2-ի 3-րդ կետով սահմանված դրույթի կատարումը պայմանավորված է Նախագիծ N 2-ի 4-րդ կետով սահմանված որոշման ուժի մեջ մտնելու ժամկետներով և հակառակը: 
Ուստի, նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են ներքին հակասությունները, անհրաժեշտ է Նախագիծ N 2-ի կարգավորումներում հստակեցնել որոշման ուժի մեջ մտնելու ողջամիտ ժամկետը, այնուհետև որոշումն ուժի մեջ մտնելուց հետո ձեռնարկել սույն ծրագիրը 2025 թվականի պետական բյուջեում ներառելու գործընթացը:
	Ընդունվել է 

	2. Նախագիծ N 1-ի հավելվածի (այսուհետ՝ Հավելված N 1) 5-րդ կետի 1-ին ենթակետի «բ.» պարբերության և Նախագիծ N 2-ի հավելվածի (այսուհետ՝ Հավելված N 2) 3-րդ կետի 1-ին ենթակետի «բ.» պարբերության «դիմում-հայտի» բառերից հետո անհրաժեշտ է լրացնել «ներկայացման» բառը:
	Ընդունվել է

	3. Հավելված N 1-ի և Հավելված N 2-ի ողջ տեքստում անհրաժեշտ է բացել հապավումները՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ և 3-րդ մասերի կարգավորումները:
	Ընդունվել է

	4. Հավելված N 1-ի 5-րդ կետի 1-ին ենթակետի «դ.» պարբերության վերջում կիրառված չակերտ կետադրական նշանը անհրաժեշտ է հանել:
	Ընդունվել է

	5. Հաշվի առնելով, որ Հավելված N 1-ի 9-րդ կետով նախատեսված դրույթը ենթադրում է լաբորատոր փորձարկման համար ծախսի փոխհատուցում ստանալու նախապայման, առաջարկում ենք նշված կետը նախատեսել Հավելված N 1-ի 4-րդ գլխում:
	Ընդունվել է

	6. Հավելված N 1-ի 11-րդ կետի 4-րդ ենթակետում անհրաժեշտ է հստակեցնել «հակառակ դեպքում» կիրառված ձևակերպումը, քանի որ անհասկանալի է, թե ում է վերաբերում նշվածը, միաժամանակ անհրաժեշտ է նախադասության սկզբում «համաձայնությունը» բառից հետո կիրառված «որ» բառը հանել:
	Ընդունվել է

	7. Հավելված N 1-ի 12-րդ կետում ապահովելով իրավական որոշակիության սկզբունքի կիրառումը անհրաժեշտ է հստակեցնել, թե լիազոր մարմինը հայտնաբերած թերությունների մասին շահառուին ինչ եղանակով է ծանուցելու:
	Ընդունվել է

	8. Հավելված N 1-ի 13-րդ կետի համաձայն՝ եթե շահառուն Լիազոր մարմին է ներկայացնում փաստաթղթավորված հիմնավորումներ առ այն, որ թերությունների շտկումը պայմանավորված է երրորդ անձանց կամ պետական մարմնի գործողությունների և դրանց տևողության ժամկետի հետ, ապա 3 աշխատանքային օրվա ժամկետի բաց թողումը Լիազոր մարմինը կարող է հարգելի համարել երրորդ անձի կամ պետական մարմնի գործողությունների տևողության ժամկետի չափով:
Այս առումով հարկ է նկատել, որ «կարող է» ձևակերպումը հայեցողական է և թույլ չի տալիս հստակ գնահատել լիազոր մարմնի կողմից որ դեպքերում կարող է ժամկետի բացթողումը չբավարարվել այն պարագայում, երբ շահառուն ներկայացնում է փաստաթղթավորված հիմնավորումներ, ուստի նկատի ունենալով վերոշարադրյալը անհրաժեշտ է նախատեսված կարգավորումը ևս հստակեցնել:
	Ընդունվել է

	9. Հավելված N 1-ի 16-րդ կետի ենթակետերում սահմանված են դիմում-հայտի մերժման հիմքերը, միաժամանակ հարկ է նկատել, որ Հավելված N 1-ի 4-րդ գլխում հստակ ամրագրված են աջակցության տրամադրման պայմանները, այսինքն հնարավոր է մի իրավիճակ, երբ ծրագրով նախատեսված փոխհատուցման ենթակա ծախսերը ստանալու նպատակով տնտեսվարող սուբյեկտները ծրագրի շահառու դառնալու նպատակով ներկայացնեն դիմում-հայտեր, սակայն չբավարարեն ծրագրով սահմանված պայմաններին, ուստի անհրաժեշտ է դիմում-հայտի մերժման հիմք նախատեսել նաև ծրագրի պայմաններին չբավարարելու դրույթը: 
	Ընդունվել է

	10. Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհրաժեշտ է Հավելված N 1-ի 11-րդ կետի 4-րդ և 16-րդ կետի 2-րդ ենթակետերում «կեղծ, խեղաթյուրված, ոչ ամբողջական և ոչ հավաստի տեղեկատվությունների» ձևակերպումը նախատեսել որոշակի հերթականությամբ:
	Ընդունվել է

	11. Հավելված N 1-ի 19-րդ կետում կիրառված «ֆինանսական միջոցների առկայության դեպքում» ձևակերպումը անհասկանալի է, անհրաժեշտ է հստակեցնել, թե ինչի մասին է խոսքը,
	Ընդունվել է

	12. Հստակեցման կարիք ունի Հավելված N 1-ի 20-րդ կետում կիրառված «անհամապատասխանությունների» ձևակերպումը, անհրաժեշտ է հստակ նշել ինչ բնույթի անհամապատասխանությունների մասին է խոսքը, վերջին դիտարկումը վերաբերում է նաև Հավելված N 2-ի 21-րդ կետին:
	Ընդունվել է

	13. [bookmark: _Hlk186185593]Նախագիծ N 1-ին կից ներկայացված Ձև N 1-ի (այսուհետ՝ Ձև N 1) 3-րդ պարբերությունում՝ ծրագրի 6-րդ կետի 1-ին ենթակետին կատարված հղումը անհրաժեշտ է վերանայել, նկատի ունենալով, որ ծրագրի 6-րդ կետը ենթակետ չունի, միաժամանակ Ձև N 1-ի վերջում սահմանված պարբերությունը առաջարկում ենք շարադրել փակագծերում կամ դիտարկել որպես ծանոթագրություն և նախատեսել առանձին համարակալված պարբերության տեսքով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի և 14-րդ հոդվածի 5-րդ մասի կարգավորումները, վերջին դիտարկումը վերաբերում է նաև Նախագիծ N 2-ին կից ներկայացված Ձև N 1-ի վերջում սահմանված պարբերությանը:
	Ընդունվել է

	14. Ձև N 1-ի նախավերջին պարբերությունում «կազմակերպության» բառից հետո անհրաժեշտ է լրացնել «հարկման համակարգերի,» բառը և կետադրական նշանը:
	Ընդունվել է

	11. ՀՀ վարչապետի աշխատակազմ
ֆինանսատնտեսագիտական վարչություն
	06.02.2025 թ. 

	
	N 02/16.17/3737-2025

	1. Նախագծի 4-րդ կետով սահմանվում է. «Սույն որոշումն ուժի մեջ է մտնում պաշտոնական հրապարակմանը հաջորդող օրվանից։»: Միաժամանակ Հավելվածով հաստատվող «Արտադրանքի սերտիֆիկացման և լաբորատոր փորձարկումների վճարների փոխհատուցման ծրագրի» (այսուհետ Ծրագիր)՝ 12-րդ կետը սահմանում է, որ շահառուի կողմից դիմում-հայտը պետք է ներկայացվի սերտիֆիկատը կամ լաբորատոր փորձարկման արձանագրությունը ստանալուց հետո, բայց ոչ ուշ քան վեց ամսվա ընթացքում, իսկ Ծրագրի 22-րդ և 23-րդ կետերը համապատասխանաբար սահմանում են. «22.Ծրագրի աջակցության տրամադրման պայմանների առկայության դեպքում շահառուին սույն Ծրագրի շրջանակներում աջակցության ֆինանսավորում կտրամադրվի տվյալ տարվա «Պետական բյուջեի մասին» օրենքում և Հայաստանի Հանրապետության պետական բյուջեի կատարումն ապահովող միջոցառումների մասին Կառավարության որոշման մեջ Ծրագրի ներառման օրվան հաջորդող 30 աշխատանքային օրվա ընթացքում, բայց ոչ ուշ քան Ծրագրի 23-րդ կետով սահմանված ժամանակահատվածը։», «23.Ծրագրի շրջանակներում աջակցությունը տրամադրվում է Ծրագրի 22-րդ կետով սահմանված ժամանակահատվածից մինչև 2027 թվականի նոյեմբերի 1-ին տասնօրյակ ընկած ժամանակահատվածում ստացված դիմում-հայտերի համար։»: Առաջարկում ենք հետագա տարընկալումներից խուսափելու համար Նախագծում հստակեցնել ինչպես որոշման գործողության վերջնաժամկետը, որն ըստ Ծրագրի 2027 թվականի նոյեմբերի 1-ին տասնօրյակն է, այնպես էլ պարզաբանել՝ արդյոք որոշման գործողությունը տարածվելու է մինչև որոշման ընդունումը ստացված սերտիֆիկատների կամ փորձարկման դրական արդյունքների վրա:
	Ընդունվել է

	2. Առաջարկում ենք քննարկման առարկա դարձնել Ծրագրի 3-րդ կետի 1-ին ենթակետում, որպես արտահանում՝ «Վերաարտահանում» մաքսային ընթացակարգի դիտարկման հնարավորության հարցը:
	Չի ընդունվել 
«Վերաարտահանում» մաքսային ընթացակարգը չի համապատասխանում այս ծրագրերի էությանը, քանի որ աջակցման նպատակը տեղական արտադրանքի  արտահանման խթանումն է,  ոչ թե վերաարտահանողի սետիֆիկացման խթանումը։

	3.  Հաշվի առնելով, որ Ծրագրի 3-րդ կետի 1-ին ենթակետի Աղյուսակ N 1-ով հստակ սահմանվում են արտահանման երկրները, առաջարկում ենք Ծրագրից հանել 3-րդ կետի 2-րդ ենթակետը, որով հավելյալ շեշտվում է, այն, որ արտահանում չի համարվում Հայաստանի Հանրապետությունում արտադրված արտադրանքի արտահանումը (շրջանառությունը) Հայաստանի Հանրապետության տարածքից Եվրասիական տնտեսական միության անդամ պետության տարածք։
	Ընդունվել է

	4. [bookmark: _Hlk190961621]Ծրագրի 3-րդ կետի 1-ին ենթակետի Աղյուսակ N 1-ով տրվում է Ծրագրի շրջանակներում թույլատրելի արտահանման երկրների ցանկը, սակայն Նախագծի փաթեթում ներկայացված չէ, թե ինչ մոտեցմամբ և հիմնավորմամբ են ընտրվել այդ երկրները, օրինակ ընտրված են Եվրոպական միության անդամ երկրները, և Շվեյցարիան, սակայն ցանկում բացակայում են Նորվեգիան և Իսլանդիան, ցանկում ներառված են Մոլդովայի Հանրապետությունը և Ուկրաինայի Հանրապետությունը, սակայն ներառված չէ Վրաստանը: Առաջարկում ենք հիմնավորման մեջ մեկնաբանել երկրների ընտրության չափանիշները:
	Ընդունվել է


	5. Հաշվի առնելով, որ Ծրագրի իմաստով որպես շահառու կարող են լինել նաև ընթացիկ տարում պետական գրանցում (հաշվառում) ստացած կամ գործունեությունը վերսկսած տնտեսավարողները (Ծրագրի 5-րդ կետի 1-ին ենթակետի ա. պարբերություն), Ծրագրի 5-րդ կետի 1-ին ենթակետի դ. պարբերությամբ սահմանված պայմանը՝ «դիմում-հայտի ներկայացման օրվան նախորդող և ընթացիկ տարվա ավարտված յուրաքանչյուր հաշվետու ժամանակաշրջանների համար ներկայացված ԱԱՀ և ակցիզային հարկի միասնական հաշվարկներով ու շրջանառության հարկի հաշվարկներով գործունեության առնվազն 80%-ը ձևավորել և իրականացրել է Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 874-Ն հրամանով հաստատված ... դասերում ներառված գործունեություն.» հակադրվում է վերոնշյալ դրույթի տրամաբանությանը:
	Ընդունվել է

	6. Ծրագրի 20-րդ կետով սահմանվում է. «... սահմանված պայմանագրի կնքման օրվան հաջորդող 5 աշխատանքային օրվա ընթացքում փոխհատուցումն իրականացվում է շահառուի դիմում-հայտում նշված բանկային հաշվին գումարի փոխանցման ձևով՝ սույն հավելվածի 22-րդ կետով սահմանված պահանջի և Ծրագրով նախատեսված ֆինանսական միջոցների առկայության դեպքում:» Կարծում ենք, որ ընդգծված ձևակերպումը պետք է քննարկել, հաշվի առնելով, որ ֆինանսական միջոցների բացակայությանը վերաբերելի կարգավորումներ չկան Նախագծում:
	Ընդունվել է

	7. Անհրաժեշտ է լրամշակել Նախագծի հիմնավորումը, հաշվի առնելով, որ վերջինում նշվում է, որ նախագծի ընդունման արդյունքում նախատեսվում է, որ լաբորատոր փորձարկումներ իրականացնելու աջակցությունից կօգտվի մոտ 500 տնտեսավարող, որոնք միջինը կիրականացնեն տարեկան 4 փորձարկում՝ 100.000 դրամ միջին գնով, սակայն չկան սերտիֆիկացման մասով կանխատեսումներ, ինչպես նաև բացակայում է ֆինանսական գնահատականը:
	Ընդունվել է

	12. ՀՀ վարչապետի աշխատակազմ
Ծրագրերի փորձաքննության վարչություն

	06.02.2025 թ. 

	
	N 02/16.17/3737-2025

	Նախագծով հաստատվող հավելվածի վերաբերյալ հայտնում ենք հետևյալը. 
	1. Հավելվածի 5-րդ կետի համաձայն՝ 
	«5. Ծրագրի իմաստով կիրառվող հասկացություններն ունեն տեխնիկական կանոնակարգման և հավատարմագրման ոլորտում գործող օրենսդրությամբ սահմանված հասկացությունների իմաստը, բացառությամբ՝ 
1) շահառու՝ պետական ռեգիստրում գրանցված և փաստացի գործունեություն իրականացնող կազմակերպություն կամ անհատ ձեռնարկատեր, բացառությամբ դիմում-հայտը ներկայացնելու կամ նախորդող օրացուցային տարվա ընթացքում միկրոձեռնարկատիրության սուբյեկտ համարվող տնտեսավարողների, որը՝
ա. դիմում-հայտի ներկայացման տարվա և նախորդող տարվա ընթացքում հանդիսանում է հարկման ընդհանուր համակարգում և շրջանառության հարկի համակարգում գործունեություն իրականացրած հարկ վճարող, ինչպես նաև ընթացիկ տարում պետական գրանցում (հաշվառում) ստացած կամ գործունեությունը վերսկսած տնտեսավարող»: 
Այս կապակցությամբ լրացուցիչ հիմնավորման կարիք ունի նախորդ տարվա  ընթացքում «հարկման ընդհանուր համակարգում և շրջանառության հարկի համակարգում գործունեություն իրականացրած հարկ վճարող» հանդիսանալու պահանջը (հաշվի առնելով նաև, որ ծրագիրը վերաբերում է նաև ընթացիկ տարում պետական գրանցում (հաշվառում) ստացած կամ գործունեությունը վերսկսած տնտեսավարողների
	Ընդունվել է

	2. Հավելվածի 7-րդ կետի համաձայն՝ Ծրագրով նախատեսվում է փոխհատուցել շահառուի՝
- սերտիֆիկատի տրամադրման համար կատարված ծախսը՝ սերտիֆիկատի տրամադրման ծախսի 50%-ի չափով, բայց ոչ ավել քան 100 000 (հարյուր հազար) դրամ. 
-մեկ տեսակի արտադրանքի լաբորատոր փորձարկման համար կատարված ծախսը՝ յուրաքանչյուր ցուցանիշի համար արժեքի 50 %-ը, բայց ոչ ավել քան 50 000 (հիսուն հազար) դրամ՝ ներառյալ Աղյուսակ N 2-ում նշված արտադրանքի:
Միաժամանակ, 8-րդ կետի համաձայն՝ Շահառուն իր ընտրությամբ կարող է դիմել միաժամանակ սերտիֆիկացման և լաբորատոր փորձարկման, ինչպես նաև միայն սերտիֆիկացման կամ միայն լաբորատոր փորձարկման ծախսի հատուցման համար (աջակցության): Ընդ որում, մեկ շահառուի համար սույն Ծրագրի շահառու դիտարկվելուց հետո մեկ տարվա ընթացքում արտահանված արտադրանքի համար տրամադրվող աջակցությունը չի կարող գերազանցել 5.000.000 (հինգ միլիոն) դրամ չափաքանակը:
Նախագծի հիմնավորման համաձայն՝ փոխհատուցման վերոնշյալ չափերը սահմանվել են հաշվի անելով Էկոնոմիկայի նախարարության կողմից իրականացվող ուսումնասիրությունները և հարցումները (համապատասխանության գնահատման մարմիններին և կազմակերպություններին): 
Այս կապակցությամբ հայտնում ենք, որ Էկոնոմիկայի նախարարության կողմից իրականացված ուսումնասիրությունների, հարցումների արդյունքներով, ինչպես նաև համապատասխան հաշվարկներով լրացուցիչ հիմնավորման կարիք ունեն Ծրագրի շրջանակներում սահմանվող փոխհատուցման չափերը: 
	Ընդունվել է

	13. ՀՀ վարչապետի աշխատակազմի իրավաբանական վարչություն
	06.02.2025 թ. 

	
	N 02/16.17/3737-2025

	Սույն նախագիծն առաջարկվում է հաստատել նորմատիվ բնույթի իրավական ակտի տեսքով, ինչը հիմնավորված չէ՝ նկատի ունենալով «Նորմատիվ իրավական ակտերի» մասին օրենքի 2-րդ հոդվածի 1-ին մասի 1-ին, 5-րդ և 6-րդ կետերի սահմանումները:
	Չի ընդունվել
Համանման աջակցության ծրագրերը, որոնք պարունակում են անորոշ թվով անձանց վերաբերյալ իրավունքների և դրանց իրացման դեպքում համապատասխան պարտականությունների կառուցակարգեր պետք է սահմանվեն նորմատիվ իրավական ակտի տեսքով։



